VENDIM
Nr. 64, daté 27.1.2016

PER PROGRAMIN E NXITJES SE PUNESIMIT TE TE RINJVE QE KANE FITUAR
STATUSIN E JETIMIT

Né mbéshtetje t€ nenit 100 t€ Kushtetutés, t€ neneve 4 e 8, t€ ligjit nr. 7995, daté 20.9.1995, “Pér nxitjen
e punésimit”, t€ ndryshuar, dhe t€ ligjit nr. 8153, daté 31.10.1996, “Pér statusin e jetimit”, me propozimin e
ministrit t€ Miréqgenies Sociale dhe Rinisé, Késhilli i Ministrave

VENDOSI:

1. Pérfitues t€ kétij programi jané punékérkues té rinj, nén moshén 30 vjeg, té cilét kané statusin e jetimit.
Punékérkuesit do té pérfitojné formim népérmjet punés dhe punésim. Zyra pérkatése e punésimit financon
punédhénésin:

a) Né masén 10 000 (dhjeté mij€) leké né muaj pér trajnimin népérmjet punés, pér ¢do person, pér njé
periudhé 3-mujore;

b) Pér ¢do punékérkues té€ papuné té pérfshiré né program, me njé pagesé pjesémarrjeje né kurs, né
masén 100 pér qgind t€ pagés minimale né shkallé vendi, pér té gjithé kohézgjatjen e trajnimit. Zyra pérkatése
e punésimit kryen edhe derdhjen e kontributit pér sigurimin nga aksidentet né puné, né masén 0.3 pér qind
t€ pagés minimale, i cili derdhet né degén pérkatése;

¢) Pér ¢do punékérkues t€ papuné me njé financim mujor né masén 100 pér qind t€ pagés minimale né
shkallé vendi pér 9 muaj dhe né masén 50 pér gind té pagés minimale né shkallé¢ vendi, pér ¢do person, pér
6-mujorin pasardhés, me kusht qé kohézgjatja e kontratés sé punés t€ mos jeté mé e shkurtér se 21 muaj.

¢) Me njé financim mujor, né masén 100 pér gind té kontributeve té sigurimeve té detyrueshme
shogérore dhe shéndetésore, pér njé periudhé 15-mujore nga data e nénshkrimit té kontratés sé punés. Ky
financim béhet nga zyra e punésimit, sipas procedurave pérkatése.

2. Skema t€ fillojé té zbatohet né vitin 2016 dhe kohézgjatja e saj t€ jeté 5 (pesé) vjet.

3. Punédhénésit, persona juridiké apo fiziké, kané t€ drejté té kérkojné pérfshirjen né program deri né 50
pér qind t€ numrit mesatar té t€ siguruarve né tre muajt ¢ fundit.

Punédhénésit e rinj, persona juridiké apo fiziké, kané té drejté t€ kérkojné pérfshirjen né program deri
40% t€ numrit té€ punonjésve t€ punésuar.

4. Punédhénésit, g€ aplikojné pér kété program, duhet t€ kené njé trajnues pér deri 15 kursanté.

5. Pér t€ pérfituar nga ky program, punédhénési duhet té paragesé prané zyrés pérkatése té punésimit, ku
ai zhvillon veprimtariné, dokumentacionin e méposhtém:

a)  Ekstraktin e Qendrés Kombétare t&é Regjistrimit pér regjistrimin, si person juridik apo fizik;

b) Numrin e identifikimit t€ personit t€ tatueshém (NIPT-in);

¢) Vértetimin pér shlyerjen e kontributeve pér sigurimet shogérore e shéndetésore, qé 1éshohen nga
organi tatimor pérkatés, pér aq kohé sa ushtrojné veprimtaring, por jo mé shumé se pér njé periudhé kohore
njévjecare, nga ¢asti i aplikimit;

¢) Numrin e llogarisé bankare;

d) Vértetimin nga dega e tatim-taksave, ku personi juridik ushtron veprimtariné, pér shlyerjen e
detyrimeve tatimore pér aq kohé sa kryen veprimtariné, por jo mé shumé se pér njé periudhé kohore
njévjecare nga casti 1 aplikimit. Pér personat juridiké apo fiziké, té cilét kané detyrime ndaj organeve
tatimore, por vértetojné se né momentin e aplikimit né kété program:

1) kané lidhur marréveshjet pérkatése pér shlyerjen e kétyre detyrimeve dhe jané té rregullt né shlyerjen e
tyre;

ii) kané shlyer detyrimet, por kané ende pa paguar gjobat;

iii) kané shlyer detyrimet ose kané vendosur garanci bankare pér shumén e ploté té€ detyrimit, né
pérputhje me nenin 107, t€ ligjit nr. 9920, daté 19.5.2008, “Pér procedurat tatimore né Republikén e
Shqipérisé”, té ndryshuar, dhe jané né proces té apelimit administrativ dhe né procese gjygésore me organet
tatimore.

Kéta persona duhet t€ jené té pajisur me vértetimet e léshuara nga organet tatimore, si dhe me
dokumentet pérkatése t€ pagesés s¢ detyrimeve.

dh) Buxhetin analitik té trajnimit;

e) Informacion pér:

1) numrin e fuqisé punétore;



ii) listén e t€ siguruarve;

iii) nivelin e pagés s¢ dhéné pér ¢do person;

1v) profesionin, pér t€ cilin do t€ trajnohen punékérkuesit e papuné;

v) dobiné social-ekonomike, qé do té sjellé aplikimi 1 kétij programi né zonén pérkatése, mbéshtetur né
mundésité reale, kapacitetet e lira qé ofron subjekti, kushtet e punés e té trajnimit, né pérputhje me
sipérfagen, makinerité, pajisjet etj.;

vi) akte t€ inspektimit né puné, t€ kryera nga Inspektorati Shtetéror 1 Punés.

0. Punédhénési, né bashképunim me zyrén pérkatése t€ punésimit dhe né mbéshtetje t€ t€ dhénave té
dokumentacionit, té pércaktuar né pikén 4, té kétij vendimi, plotéson formularin pérkatés, sipas modelit t&
miratuar nga Shérbimi Kombétar i Punésimit.

7. Punédhénésit mund t€ aplikojné pér programin né ményré elektronike apo prané zyrave t€ punésimit.

8. Zyra pérkatése e punésimit i paraqet késhillit vendor trepalésh, té ngritur prané saj, projektet qé
kérkohen té zbatohen aty ku ajo ushtron veprimtariné. Késhilli vendor trepalésh shqyrton dhe vleréson
dobiné social-ekonomike t€ projekteve t€ paragitura dhe i miraton ato né parim.

9. Pasi projektet té jené miratuar, né parim, né késhillin vendor trepalésh, ato dérgohen pér miratim nga
zyra pérkatése e punésimit, si mé poshté vijon:

a) Zyra vendore e punésimit, sipas rastit, ia dérgon Zyrés Qendrore t€ Punésimit ose Drejtorisé sé
Pérgjithshme t€ Shérbimit Kombétar té Punésimit;

b) Zyra rajonale e Punésimit miraton projektet, kur aplikuesit jané persona fiziké;

¢) Drejtoria e Pérgjithshme e Shérbimit Kombétar té Punésimit miraton projektet, kur aplikuesit
jané persona juridiké.

10. Pér zbatimin e pikés 8, té kétij vendimi, né zyrat rajonale té punésimit dhe né Drejtoriné e
Pérgjithshme t€ Shérbimit Kombétar té Punésimit ngrihen komisionet e miratimit té€ projekteve, me jo
mé pak se 5 persona.

11. Ményra e organizimit, vlerésimit té projekteve dhe e funksionimit té€ punés, si dhe pérbérja e
komisioneve pércaktohen me rregullore té késhillit administrativ trepalésh té Shérbimit Kombétar té
Punésimit.

12. Komisionet e miratimit t€ projekteve né zyrén rajonale t€ punésimit dhe Drejtoriné e
Pérgjithshme té Shérbimit Kombétar té Punésimit, pas hedhjes né sistemin pérkatés, vendosin
miratimin ose jo té projektit brenda 10 (dhjeté) ditéve pune.

13. Pér projektet e miratuara, zyra pérkatése e punésimit, né bashképunim me punédhénésin,
plotésojné listén e punékérkuesve té papuné, qé do té€ pérfshihen né program, té cilét duhet té jené té
regjistruar né zyrat e punésimit.

14. Personat punékérkues té papuné, qé kundérshtojné ofertén e zyrés pérkatése té punésimit pér
pjesémarrjen né formim, si mé sipér, higen nga lista e punékérkuesve té papuné.

15. Ndérmjet Shérbimit Kombétar té Punésimit dhe punédhénésit nénshkruhet njé kontraté, ku
pércaktohen té drejtat dhe detyrimet, né pérputhje me programin pér secilén palé.

16. Kontratat lidhen vetém pér vitin buxhetor, pér té cilin éshté miratuar projekti.

17. Pér vazhdimin e projektit né vitin pasardhés do té lidhet njé kontraté shtesé, né pérputhje me
fondet e miratuara até vit.

18. Punédhénésit dhe punémarrésit nén-shkruajné njé kontraté individuale pér mésimin e
profesionit, sipas pércaktimeve té€ béra né Kodin e Punés dhe né kété vendim.

19. Punédhénési, né rastet e largimit té punékérkuesve té papuné qé trajnohen, mund té béjé
zévendésimin e tyre, brenda dy muajve té paré té zbatimit té programit.

20. Ky zévendésim béhet nga zyra pérkatése e punésimit, pas njoftimit nga punédhénési.

21. Né zbatim té pikés 1 té kétij vendimi, lidhet kontrata individuale, ndérmjet punédhénésit dhe
punékérkuesit, si punémarrés, ku pércaktohen té drejtat e detyrimet e paléve deri né pérfundim té
programit.

22. Njé kopje e kontratés sé punés depozitohet né zyrén pérkatése té punésimit, e cila ndjek
zbatimin e kontratés deri né pérfundim té projektit.

23. Nése punédhénési nuk respekton kushtin e punésimit pas formimit né puné, atij i higet e drejta
pér té riaplikuar né projekte té nxitjes s€ punésimit.

24. Nése punédhénési, né ményré t€¢ menjéhershme dhe pa shkaqe té arsyeshme, bén zgjidhje té
kontratés sé punés pér punémarrésin e trajnuar, éshté i detyruar ta kthejé té gjithé financimin e marré



pér punékérkuesin e punésuar, qé nga data e paré e dhénies sé tij, sé bashku me interesat e llogaritura
sipas normés bazé t€ interesit té Bankés sé Shqipérisé.

25. Kontratat tip, sipas pércaktimeve té dhéna né pikat 14, 15 e 17, té kétij vendimi, hartohen nga
Shérbimi Kombétar i Punésimit dhe jané t€ detyrueshme pér t'u zbatuar nga zyrat pérkatése té
punésimit.

26. Zyra pérkatése e punésimit harton dhe dérgon, ¢do muaj, né Drejtoriné e Pérgjithshme té
Shérbimit Kombétar té Punésimit, informacion pér zbatimin e projekteve, personat e trajnuar,
pérfituesit e programeve t€ mbéshtetjes me té€ ardhura, punékérkuesit e papuné et;.

27. Shérbimi Kombétar i Punésimit analizon efektshmériné e programit dhe pérgatit raporte vjetore,
brenda datés 31 mars té vitit pasardhés, té cilat ia paraget Ministrisé s¢ Miréqenies Sociale dhe Rinisé
dhe Drejtorisé sé Ndihmés Shtetérore, né Ministriné e Zhvillimit Ekonomik, Turizmit, Tregtisé dhe
Sipérmarrjes.

28. Shérbimi Kombétar i Punésimit i ruan té dhénat pér skemén deri né 10 (dhjeté) vjet pas dhénies
s¢ fundit t€ ndihmés individuale.

29. Programi vlerésohet né vitin pasardhés nga eksperté ose organizata t€ pavarura me pérvojé né
kété fushé dhe qé kané njohuri pér tregun e punés sipas procedurave pérkatése.

30. Kostoja dhe vlerésimi i kétij programi pérballohen nga fondet vjetore té buxhetit té shtetit, zéri
“Nxitja e punésimit”, miratuar pér Ministriné e Miréqenies Sociale dhe Rinisé.
31. Ngarkohet Ministria e Miréqenies Sociale dhe Rinisé pér zbatimin e kétij vendimi.
Ky vendim hyn né fuqi pas botimit né Fletoren Zyrtare.
KRYEMINISTRI
Edi Rama

